SANTIAGO 1:1 i SANTIAGO 1:7

Idi oojai ooji Santiagu
Jacocaru cajiudada

1 Aana Santiagu arpioofiigada Diuusi dai

ataaanadami Suusi Cristo. Viaatuldi aana
abaivustaama dan gooca Jacocaru maamarada

cajiudada ismaacada aipaco oidaga vaasi oidigara.

2 Gifaadufii aliasi gaaagai isbaiganaliada aapima
siaascada soimaa taatamadagi naana maasi.

3 Moscaaga maata aapima issoimaasi taatami-
tuldagi aapima caaga vaavoitudaitai Diuusi aida
gia vaamioma caaga vaavoitudadamu aapima Di-

uusi soimaasi taatamaitai.

4 Ganaagavurai dai poduucai ivuaada. Aapima
ismaacada mamaatarai issoimaa taatamadagi dai
vaascara maivui flioocadagi Diuusi caaga vaavoitu-
dai, dai poduucai maitarsoimaasi iducamicamu
aapima.

> Isamaadutai aapima viaagacagi maatadagai
taafiivurai Diuusi siagal ganmaaquimu.  Agai
maituu daayi dai maigaducada gaalidifia.

6 Damos caaga vaavoitudaitai gaaagai
mastaanadagi. Agai ismaacada maicaaga
vaavoitudai amo imidagai caaga vaavoitudaifa
dai siaadiqui camaisi caaga, agai arapan ducami
uusi aagada ismaacada mosaipaco oifiidifia avaali.

7 Sioora povuaadagi agai maitaaagai
istatagitodagi isDiuusi maquia agai istumaasi.

8 Agai nmo imidagai tatagitoifia namo istumaasi
dai siaadiqui aAma maasi agai maimoduucai oida-
cana VAASCATA.

9 Avaavoitudadami soitigami gaaagai
ishaigaaliadagi caagacara naiditai Diuusi agai
dai maisiu soiduucai naidi.

Avaavoitudadami ~ ricu  aapa  gaaagai
isbaigaaliadagi siaascada aoodami soiduucai
naijadagi vaavoitudaitai agai Suusi Cristo. Vaasi
vustuidada aricu ugiatal apan duucai ayoosigada
vasol maitavapi cavaca.

11 Mosvusacai tasai dai totoifidarai dai gaquistu-
dai yoosigai vai suuligai vai camaisigiamaascana.
Poduucai aapa todian duucai ugiatai vustuidada
Aricu quiaa aata vuaadatai agai.

12 Sioora soimaa taatamadagi dai maivui
Nioocadagi Diuusi agai aliasi baigaaliadamu. Agai
ismaacada istutuidi ispoduucai oidacagi Diuusi
maaquimu oigaragai isvaascara oidacamu agai
Diuusi aamadu, poduucai isduucai aagai Diuusi
sidufiia agai agaicada ismaacada asgiadagi.

13 Siaascada amaadutai soimaasi idufiia aliada
maitaaagai ispoaliada agai isDiuusi poduucai
tatagitoituldi. Diuusi tomali amo imidagai
maitatagitoi issoimaasi ivuaadagi, dai tomali
poduucai maitatagitoituldi agai aa.

14 Baiyoma siaascada amaadutai soimaasi
iduifiia aliada agai aagi poduucai tatagitoi cascada.

15 Tagitoidagiafidara vusacai soimaascami
dai siaascada caaliasi arsoimaasi iducamicagi
aoodami camaitistutuidi isimiagi Diuusi aamadu.

16 Gifiaadufii maitavar aagi ganvupuiirumadada.

17 Vaasi istumaasi cacaagaducami ismaacada
viaa aatama oidigi daama Diuusi garmaacai. Di-
uusi idui tasai dai masaadai dai sisiaavugai dai
alia caaga dadadacal vaasi agai, damos Diuusi
vaamioma dadadacai. Gocuudagi ismaacada viaa
Diuusi tomali amo imidagai maiugiatai tomali
maitutucui. Diuusi vaascara garmaacai istumaasi
cacaagaducami.

18 Diuusi caagacara garvuvaidi tasvaavoitudagi
dai muidutai vaavoituda agai damos aatama
aapaga vaavoitu. Poduucai ipali agai cascada
poduucai ivueeyi.

19 Giflaadufii siooma arcaagai iscaacagi
isfiioocadagi dai maitaaagaiisbacocodagi.

20 Oodami ismaacada bacocorai maitivueeyi is-
tumaasi Diuusi ipalidi,

21 cascada casiavar maisoimaasi ivuaada.
Aagiadavurai aapima Diuusi. Caviaa aapima
Diuusi fiiooquida ismaacada garootosi agai. Diuusi
viaa guvucadagai daida istutuidi iscaagacara
ganvuvaidagi isvaavoitudagi aapima fiiooquida.

22 Tvuaadavurai istumaasi aagai Diuusi
Niooquida maisiu moscaaca. Sioora caacagi dai
maitivuaadagi poduucai aagi ganvupuiirumadai
Agai.

23 Sioora moscaacagi Diuusi fiiooquida dai
maiaagiadagi agai arapan ducami amo caali
ismaacada maa nanaidi gaaasi

24 dai casi gaaagadagi tuitaragai vai agai
mosimiagi abiaadara dai camaitagituagi ismaasi
AASidA.



SANTIAGO 1:25 iv SANTIAGO 2:3

25 Sioora mostagitocagi istumaasi caa Diuusi
Niooquida ismaacada caagacara garvuvaidi dai
canga tagito caacagi dai apiacaaga vaavoitudadagi
daida ivuaadagi istumaasi aagai Diuusi
Niooquidara agai alia baigaaliadamu.

26 Isamaadutai pocaitiadagi

siarvaavoitudadami dai vaascara vui fiioocada
aa aagli ganvupuiirumadai dai poduucai

vaavoidaragada maisoicai.

27 Diuusi naidi sioora soicai aali maidaadacami
aamadu avipiudu siaascada soimaa taatamada

agal dai mail soimaasi ivueeyi poduucai isduu-
cai ivueeyi aa ismaacada maiaagidi Diuusi. Diu-
usi pocaiti sai sioora poduucai ivueeyi agai giaa
saalicada caaga vaavoitudai.

2

1 Giflaadufii aapima ismaacada vaavoitudai
gartaaanadamiga Suusi Cristo agai vaa ismaacada
sanlicada  viaa guvucadagai aliasi gaaagai
aapima isvaascatai amadugan duucai naijadagi.
Maitaaagai issiooma caagacara naijadagi aamoco

siaa.
2 Ducami isvaapaquiagi gooca cacaali

siaaco siaa duutuada aapima Diuusi, amoco
argavidacamicagi daida aroorocagi aaniyugada
dai cacaagaducagi yuucusida, daida agamai
arsoitigamicagi dai cacaaliocoidada yuucusucagi.

3 Amaasi mai aapima caagacara miaadagidagi
agal ismaacada cacaagadu yuucusida dai
potaadagi: “Tami daiva caagaducada daicariara”.

Daida asoitigami mospotaada aapima: “Maacai
caaca siaapa daivafii tami davaarapi”.

4Poduucai aapima maiamadugan duucai naidi
vaascatai, baiyoma maicaaga tatagitoi aapima.

5 Giflaadufii caacavurai idi fiiooqui Diuusi
acovai vuvaitu vaamioma mui soitutuigami
dai chiaaquioma riricu oidigi daama oidacami
saagidaifidara sai caaga vaavoitudaifia agai.
Dai vaascara vaamioma arsoifii isvaavoitudagi
oodami Diuusi siviaacagi mui tumifisi. Diuusi
maaquimu avaavoitudadami oigaragal sai
gataaanaifia agai aamadu. Poduucai isduucai
aagal Diuusi sidufiia agai agaicada ismaacada
angiadagi.

6 Damos aapima soiduucai naidi soitutuigami.
Tatagitodavurai aapima isariricu agai dai
soimaasi ganvuiididi alia duudatai dai agai
gantavaimaticana aapima dai vaman tutusaifia
dudunucamiara.

7 Dai agai vaa agai dai vui fiioocai Suusi Cristo
ismaacada gaaagaiissiaa duutuadagi. Suusi Cristo
guvucadadacada vapacofii aapima.

8 Aduucai oojisi  Diuusi  fiooquidara:
“Oigaadavurai ganaadufii poduucai masduucai
ganoigadai aapima aagi”. Issaalicada povuaada
aapima aida gia caaga ivueeyi aapima.

9Damos ismaiamadugan duucai naijada aapima
aida gia soimaasi ivueeyi aapima. Dai poduucai
aapima arsoimaasi ivuaadami maiaagidacai Diu-
usi fiiooquida.

10 Tomasioora ismaacada aagidi istumaasi aa-
gai Diuusi fiiooquidara dai amo imidagai maicaaga

idufiiagi tomasi aAmo istumaasiara agai ducami is-
maiaagiada tomali amo istumaasi.

11 Diuusi pocaiti sai maitaaagai isgoogosi
ganducamicagi oodami dai agai vaa pocaiti aapa
sai maitacoodaifia.  Isamaadutai maigoogosi
gaducamicagi tomasi mosgamuaa VAASCATA
arsoimaasi 1vuaadami maiaagidacai Diuusi
Niooquida.

12 Aapima aliasi gaaagai iscaagacara oidacagi
apan duucai agai ismaacada maata isamo
imidagai Diuusi naida agai ismaacada arcaaga
ivuaadami dai ismaacada armaicaaga ivuaadami.
Diuusi caagacara garvuvaidi soimaascamiaifidara
cascada istutuidi aatama isaagiadagi fiiooquida.

13 Isamaadutai maisoigaaliadagi aacada Diuusi
maisoigaaliadamu agaicada aapa damos sioora
soiganliadagi aacada Diuusi soigaaliadamu
Agaicada AApA.

14 Giflaadufii, ¢tumaasi arcaagai ispocaitiadagi
Amoco sai vaavoitudai dai maitivuaadagi tomali
AMO istumaasi caagaducami? ;Baiscaagacara vuu-
saifia agai poduucai?

15 Ducami isamoco ganadufii maiviaacagi yuu-
cusi tomali cuaadagai

16 mai amaadutai aapima potaadagi: “Diosai,
taaganapas tudu cuaadagai dai yuucusi”. Mai
aapima maimaquiagi istumaasi viaaga agamai.
Tumaasi soifiana afiiooqui.

17 Poduucai sioora pocaiti sai vaavoituda
dai maisoicadagi gaaadufii tumaasi arcaagai
vaavoidaragada.

18 Aapi pocaiti sai caaga vaavoitudai dai aana
pocaiti saida ivueeyi istumaasi caagaducami
poduucai isduucai Diuusi ipalidi. Damos
issaalicada vaavoitudamudai aapi Diuusi aida gia
ivuaadamudai istumaasi caagaducami poduucai
isduucai Diuusi ipalidi. Siuu duucu ivuaada aana
istumaasi caagaducami poduucai isduucai Diuusi
ipalidi poduucai gamaata ifisaana saalicada caaga
vaavoituda Diuusl.

19 Aapi vaavoitudai isamaduga Diuusi,
vaavuava. Damos aDiaavora tataaaficaruda
vaavoitudai aapa isoidaga Diuusi dai gigivucui
duduaadicuitai.

20 ;Maimaata caa aapi? ¢Ipalidipasi
ifisigamaatatuldagi? Sioora vaavoitudadagi dai
maitivuaadagi istumaasi caagaducami, ¢tumaasi
Arcaagai isvaavoitudada agai?

21 Carga maata aapi isgaradufii Avraafiicaru
aagidifia Diuusi daida idui gamaracada isducatai
tajai Diuusi vai cascada caagacara naidifia
Diuusi Avraafii dai pocaiti sai agai aAramo
oodami ismaacada caama duucai gatagito dai
camaisoimaasi ivuaada agai dai aagidifia Diuusi.

22 Poduucai gamaata isAvraafii alin caaga
vaavoitudai Diuusi dai aidasi podui agai
vaamioma vaavoitu.

23 Dai poduucai apadui isducatai aagai Diuusi
Hiooquidara ismaacada pocaiti: “Avraaiii vaavoitu
Diuusi vai cascada Diuusi caagacara naidi ducami
istomali Amo imidagai maisoimaasi iduufiimudai
agai”. Vai Diuusi gaadufii duucai naidi Avraafii.

24 Camaata aapima siDiuusi caagacara naidi
avaavoitudadami caaga ivuaadami duucai mai-

siu mosaca vaavoidaragadacada damos istumaasi
caagaducamicada ismaacada ivuaadagi agai aapa.

25Poduucai apadui Raavacada agai aramo ooqui
tatacaligami dai caaga miaadagi ojootosada
ajudidiu dai aagidi siaa saali iimia agai sai

maivuuna tataaanadami. Dai vaavoitu Diuusi
cascada aida abiaadara Diuusi ipali isama duucai

gatagituagi agai dai camaisoimaasi ivuaadagi.
Diuusi caagacara naidi Raava dai pocaiti sai agai
aramo oodami ismaacada caama duucai gatagito
dai camaisoimaasi iuvaada agai dai aagidi Diuusi.

26 Sioora vaavoitudagi dai maicaaga ivuaadagi
Agai maitarcaagai vaavoidaragada, agai arapan

ducami amo oodami ismaacada cavusacai ibaada
muucucai agai.

3

1 Gifiaadufii ~maitaaagai issii  muidutai
armamaatatuldiadamicagi. Camaata aapima sai

aatama ismaacada armamaatatuldiadami Diuusi
sanlicada soimaasi gartaatamituldagi ismaisaali

aagidi aatama fiooquida agai.

2 Vaascatai aatama muiyoco maicaaga
ivuaadana. Isamaadutai tomali amo imidagai
maisoimaasi fioocadagi agai Aramo oodami caaga
gatagitocami dai caaga istutuidi ismaisoimaasi
ivuaadagi.

3Siaascada dacamidacartuda aatama cavayupo-
duucai istutuidi aatama isiimitudadagi siajaacoga
ipaliadagi.

4 Gantagitovar naijada vaarcuara ismaacada gaa
suudagi daama ajioopai tomasiaa gagardu agai

dai avaali ismaacada nuituscai alia guvuca vaida
alimitudadami iimitudai siajaacoga ipaliadagi
amo ali taavlacada ismaacada vaarcu uta daja.

> Poduucai apavueeyi aapa ganaanacada tomasi
alidu vaascara istutuidi isnaana maasi ivuaadagi.

6 Dai ganaana arapan ducami tai aapa. Laachi
taicada mamajai gaapi oidigi. Ganaana istutu-
idi isalia soimaasi ivuaadagi poduucai soimaasi
ivueeyi oodami. Siaasi ucami oidacagi amo
oodami amaasi ucami soimaasi ivueeyi naanada
Diaavora guvucadadacada.

7 Qodami istutuidi isbai tuutiatudagi tomas-
tuma cacaisi, dai coocoyi, dai ujuurugi, dai cacaisi
gaa suudara oidacami, dai cabai tuutiatudaifia.

8 Damos ganaana gia tomali amaadutai maitis-
tutuidi isbai tuigatudagi. Ganaana aramo is-
tumaasi ismaacada maibaiga isbai tuigatudagi.
Ganaanacada oodami fiiooquidi aa oodami dai
soigaliatu poduucai isduucai muuquigami.

9 Garnaanacada siaa_duutudai aatama Diuusi
garooga dai agai vaacada fiiooquidi aatama oodami

ismaacada Diuusi idui pomaasi ismaasi Diuusi.

10 Gartafiicada siaa duutudai aatama Diuusi dai
agaivaacada soimaasi fiioocai. Gifiaadufii poduucai

gia maitaaagai isivuaadagi.

11 ;Isbai vuusaifia agai vaa vagaacafiiafidara su-
udagi yoovicami dai sivucami?

12 ; Giflaadufii isbai amo iigosi daada iibiatana uu-
vasi siaapa amo uuvasi daada bais iibiatana iigosi?
Poduucai aapa amo vagaacahiafidara maivusacai
suudagi yoovicami dai sivucami.

13 Isoidacagi aamaadutai aapima gansaagida
ismaacada caaga gatagitocagi agai gaaagai
iscaagacara oidacagi vai poduucal naijadagi
aa siarvaavol iscaaga gatagito dai maitaaagai
isgaducada gaaliadagi. Agai vaa maatadagada
mamaatatuldiismaitaaagaiisgaducada gaaliadagi.

14 Damos isalin muuquimudada tuigacagi
agal dal aagi gavaatara tagitocagi vaasi dai
maitatagitodagi aa maitaaagai isgaducada
ganliadagi gamaatadagacada vaasi gomaasi apan
ducami isyaatagadagi.

15 Googada maatadagai maitaragai ismaacada
gamaacai Diuusi goovai mosaroodami oidigi
daama oidacami tagitoidada dai goovai agai
ismaacada gamaacai aDiaavora.

16 Siaaco coimudada tuutiacagi oodami dai aagi
ganvaatara tagitocagi vaasi dai maitatagitodagi
aa ami mosganvupui fioocaifia oodami, daida

ivuaadana mui naana maasi soimaascami. .
17 Damos agai ismaacada viaa maatadagai

ismaacada gamaacai Diuusi agai caagacara
oidacana dai maioomaliacana, dai tatagitoifia
aa, dai aagidifia ganbaitaguucacamiga, dai
soiganalidifia aacada dai soicaifia dai amadugan
duucai naidifia vaascatai dai vaasi isducatai aagai
poduucai ivuaadana.

18 Dai maicocodaifia aa dai poduucai caaga
ivueeyi, agai ipalidifia iscaagacara oidacagi
oodami cascada.

4

1 ¢Ducatai gancoodaifia aapima?  Soimaasi
tagitoidagai ganmaitacai dai poduucai maicaaga
ivueeyi aapima.

2 Aapima aagaifia amo istumaasi dai
masmaitanmagquiagi gacoodaifia aapima. Aapima
viaaca alidifia istumaasi viaaca ganadufii dai
masmaitanmaquiagi cocodaifia aapima. Aapima
maiviaacana istumaasi ipalidi maitaanai aapima

Diuusi cascada. o _ .
3Dai mastaanadagi, Diuusi maitanmaacai. Aagi

ganvaatara taanaifia aapima cascada. Maitavar
caagai ispoduucai taanadagi.

4 Aapima maiaagidi Diuusi. ¢Maitamasmaata
aapima sai sioora ivuaadagi istumaasi ivueeyi
agai ismaacada maiaagidi Diuusi agai vuidara
vaata Diuusi? Mospoduucai sioora ipaliadagi
isivuaadagi istumaasi ivueeyi agai ismaacada
maiaagidi Diuusi agai vuidara vaata Diuusi.

5 Maisiu mosaagi pocaiti Diuusi fiooquidara:
“Galbadaga ismaacada ootoi Diuusi sai garaamadu
daacana aliasi garsoicai dai alia soigaalidi agai
siaascada soimaasi ivuaadagi aatama”.

6 Diuusi caagacara garnaidi dai aliasi garsoicai
cascada pocaiti Diuusi fiooquidara. “Diuusi vul
caata ismaacada gagarducada ganalidi damos
Diuusi soical agai ismaacada maigagarducada
ganalidi”.

7 Aagiadavurai aapima Diuusi dai wvuidara
avarvaataca Diaavora siagai malimu.

8 Duudatai avargamamadada  siDiuusi
gansoicadamu  dali  vaamioma  Caagacara
gannaijadamu. Dafii aapima soimaasi ivuaadami,
ama duuquiavar gantatagito dai camaisoimaasi



SANTIAGO 4:9 xii SANTIAGO 4:13

ivuaada. Dai aapima ismaacada aagiada aliada
Diuusi dai soimaasi ivuaada aliada aapa,
dagitovurai gosoimaa tagitoidagai,

9 dai soiganaliada soimaasi ivuaadatai. Sioora
asadagi soimaasi ivuaadatai baiyoma gaaagai is-
suaanadagi, sioora baigaaliadagi soimaasi ivuaa-
datai baiyoma gaaagai issoigaaliadagi.

10 Maitavar gagarducada ganaliada vuitapi Diu-
usi siDiuusi ganoigaldamu dai gansoicadamu.

11 Giflaadufii maitavar ganfiiooquiada aipaco,
sioora fiooquiadagi Amoco gaadufii dai dunucami
duucai gavuaadagi tacaca aliditai gaadufii
agai vul Hfioocai Diuusi fiooquida ismaacada
pocaiti sai gaaagai isoigaada garaadufii. Agai
ducami ispocaitiadagi sai Diuusi fiooquida
maitarsoifii. Damos isaapima pocaitiadagi sai
Diuusi fiiooquida maitarsoifii dai aapima maiaagidi
Diuusi fiiooquida aida gia aapima aagi ganaagidi
isducatai gaaagai masoidacagi ducami isaapima
ardudunucamicagi.

12 Aagi Diuusi gamaa gafiiooqui. Agai vaa agai
daida ardunucami. Agai istutuidi iscaagacara vu-
viadagi oodami siaapa ugititudagi. ¢Dai aapima
gifiaadufii, ¢moora dai dudunucami duucai daraiva
alidi aa vaatara?

13 Aapima gansaagida oidaga aamoco ismaacada
pocaiti:  “Sivi siaapa sioroco iimimu aatama
sibraaco dai maaca oidacamu amo uumigi dai
gaaata vuaadamu dai gamaitacadamu tumifisi”.

14 Dai tomali maimaatacatai istumaasi
apaduhiagi siaadiqui aapima maimaata siaascada
g

coiya agai alia maitavapi capacarai oodami.

15 Baiyoma gaaagai maspocaitiadagi: “IsDiu-
usiipaliadagi oidacamu aatama daida ivuaadamu
imaasi siaapa Amna maasi”.

16 Damos aapima gagarducada ganalidi dai aagi
gantaaanadan duucai fioocai dai maitatagitoi
isDiuusi agai dai gantaaanai.  Poduucai gia
maicaagadu.

17 Sioora maatatai ivuaadagi istumaasi
caagaducami dai maitivuaadagi agai maicaaga
ivueeyi.

S

1 Caacavurai aapima riricu. Diuusi saalicada
soimaa gantaatamituldamu soimaasi ivuaadatai
aapima cascada aliasi gaaagai iscavami aijigadagi.

2Vaasi ganvustuidaga duva agai dai ganyuucusi
cacaagaducada maamata agai.

3 Dai ganooroga dai ganplaataga biitama
agal dai poduucai maatamu aa sialia maicaaga
tuutiacatadai aapima dal maisiaa doodai
ganvustuidaga dai soifiamudai aa. Diuusi
soimaasi gantaatatuldamu. Aapima mui ampagi
ganvustuidaga sivi cayoga aayi istuigaco Diuusi
naida agai soora arcaasga ivuaadami dai soora
armaicaaga ivuaadami.

4 Aapima maiaa namaqui ganpipioofiiga sioora
yoovaifia ganaasi, vai agai aagidi dudunucami vai
Diuusi caa istumaasi aagai agai. Diuusi agai dai
taaanai vaasiaacatai.

> Aapima mui viaacana tumifisi dai yuucusi
cacaagaducamitamioidigi daama, dai mosgavagi-
mataifia vaasi gomaasi ivueeyi aapima vai cami-
aadimi istuigaco Diuusi gannaida agai ismaacada
arcaaga ivuaadami dai ismaacada armaicaaga

ivuaadami. N _
6 Aapima van  tutusaifia = ismaacada

maitaristuma ducami dai gataaanaifia coodaragai
dai maidadagitoifia aapima isaagi gansoifiagi agai.

7 Gifiaadufii maitavar vul bacocoda ismaacada
soimaasi gantaatamituldi poduuquiavar ivuaada

asta siaascada diviagi Suusi Cristo maioojodaitai.
Aasadami gaaagai isnanaracagi duuqui maivui
Nioocaitai Diuusi vaida aiyagi yoovaragai.

8 Casia miaadimi istuigaco divia agai Suusi
Cristo cascada saalicada gaaagai isnanaracagi istu-
igaco diviagi dai maitaaagai masvui bacocodagi
ismaacada soimaasi gantaatamituldi.

9 Gifiaadufii maitavar ganvupui fiioocada vai Di-
uusi maisoimaasi gantaatatuldana. Casia mi-
aadimi istuigaco Diuusi naida agai soora arcaaga
ivuaadami dai soora armaicaaga ivuaadami.

10 Giflaadufii tagitovurai Diuusi
Nifiiooquituldiadamigada agai alia soimaa taata
dai maivui bacocoifia ismaacada soimaasi
taatamituldifia poduuquiavar ivuaada aapima
AApA.

11 Aatama poalidi sai agai ismaacada soimaa
taata dai maivui fifiio Diuusi agai alia
baiganaliditadai. = Aapima camaata isducatai
Job alia soimaasi taata dai vaascara maivui fiioo
Diuusi dai maata aapima aapa isducatai Diuusi

caagacara naidi gooquiara. Diuusi alia soigaalidifia
vaascataicada.

12 Sivi gifiaadufii ganaagidamu aana Amo fliooqui
ismaacada aliasi gaaagai ismaataca aapima.
Maitavar aagada Diuusi tomastumaasicada.
Maitaaagai ispocaitiadagi sai caa maata
Diuusi isarvaavoi istumaasi aagai aapi dai
ismaitarvaavoicagi vai Diuusi gamuaana.

13Isamaadutai aapima soimaa taatacagi gaaagai
isgamamadadagi. Dai isamaadutai baigasliadagi
gaaagaiisganaadagi siaa duutudai Diuusi.

14 Dai isamaadutai coococagi gaaagai isvaidagi
atataaanadamigada vaavoitudadami vai gama-

madana acoocoada vaatara dai taidana asaiti
daafiidatai Diuusi sai duaaidana. o
15 Dai masiaascada vaavoitudaitai gama-

madadagi siDiuusi duaaidamu sivafiigamu agai.
Dai Diuusi oigaldamu soimaascamigada aapa.

16 Cascada baigavar vuaada fiiooqui masiaascada
soimaasi ganvuiidiadagi aipacoga, dai vaascatai

avar mamadada vai Diuusi duduaaidiana vaasi
acococoidada aapima gansaagida. Alia guvuca

amamadaragada aoodamiismaacada caama ducai
gatagito dai camaisoimaasiivuaada agaidaiaagidi
Diuusi.

17 Diuusi Riooquituldiadamigada Eliiasi
aroodamicatadai garapan duucai, dai aidasi
daanai agai Diuusi sai maiduuduna tai maiduudu
vaica uumigi dan tajucami.

18 Dai gooquiara aidasi daanai agai apamu sai
duuduna tai duudu tai baigadui aasicami.

19 Giflaadufi isamaadutai aapima gansaagida
dagituagi gavaavoidaraga vai amai apamu

vaavoituldagi

20 maatacavurai aapima isagai ismaacada
vaavoituldagi agai  ismaacada  dagituagi
gavaavoidaraga sai agai caagacara vusaitu ibaada
asoimaasi ivuaadami gagavituldaragadaaifidara
dai poduucai oigaldicamu soimaascamigada

tomasi aliasi arsoimaasi iducami.
Mosacaasl.

